
SJEKKLISTE FOR KULTURKONTAKTAR

· Halda seg orientert på www.skolesekken-rogaland.no
Kulturkontaktens kanskje viktigaste oppgåve er å halda seg orientert om kva for produksjonar som kjem til skulen. Informasjon om dette ligg på nettsidene våre. Gå inn på Finn skule og sjekk turneplanen av og til. Planane skal liggja ute på nett seinast 1. juni/1. desember. Her vil og faktaark og lærarrettleiing bli lagt ut.  

· For- og etterarbeid

Ein del av produksjonane krev for- og etterarbeid – slik det står i lærarrettleiinga. Kulturkontakten må sjå til at dei aktuelle lærarane veit om dette i god tid. 

· Skulen som arrangør

Kulturkontakten har ansvaret for at gjestande kulturformidlarar og kunstnarar vert tekne imot på ein god måte og at det tekniske er i orden. 

Tips: Kva med å involvera elevane i å vera arrangør?

Kunstnarane/kulturformidlarane som kjem har kontraktfesta at dei skal kontakta skulen på førehand. Då skal de og avtala kva tid (eksakt) framsyninga skal starta.

I turneplanen opererer vi frå skuleåret 2007/2008 med ”runde tider”. Sjekk og om talet på elevar er rett. 

· Haldningsskapande arbeid 

For at skulen skal fungera som ein god arena for kunst og kultur er det naudsynt at heile personalet – inkludert leiinga – ved skulen har ei bevisst haldning. Det handlar om korleis ein kan innlemma kunst og kultur i skulekvardagen og om korleis den enkelte lærar er eit godt førebilete når kunstnarar gjester skulen. Ta initiativ til å få bruka av skulens fellestid/planleggingsdagar til ein diskusjon!

· Tilbakemelding til DKS Rogaland

Vi som arbeider med produksjonar til skulane vil gjerne vita korleis dei vert mottekne av elevane. Vi er glade for tips til forbetringar. Det hender og at informasjonen i våre databaser anten er for gamle eller inneheld feil – om elevtal, fridagar, kontaktpersonar, telefonnummer mm. Send oss ein e-post! Adresse og telefonnummer finn de på nettsida vår under kontakt oss. 

· Delta på Samspel – Rogaland fylkes møteplass for DKS.
